
రష్యన్ ఫెడరేషన్ అధ్యక్షుడు గౌరవనీయ వ్లాదిమిర్ పుతిన్ ప్రధాన 
మంత్రితో నేడు టెలిఫోన్ లో సంభాషించారు. 
 

ప్రధాన మంత్రి పుట్టినరోజు సందర్భంగా రష్యా అధ్యక్షుడు తన 
శుభాకాంక్షలను తెలియజేశారు. ఇందుకు  ప్రధాన మంత్రి మోదీ తన 
హృదయపూర్వక అభినందనలు తెలిపారు. 
 

భారత్-రష్యా మధ్య ‘ప్రత్యేకమైన మరియు ప్రయోజనకరమైన 
వ్యూహాత్మక భాగస్వామ్యం’ మరింత పటిష్టం కావడానికి బలమైన 
నిబద్ధతను ఇరు నేతలు పునరుద్ఘాటించారు. అలాగే కోవిడ్-19 మహమ్మారి 
పరిస్థితుల్లో సైతం ద్వైపాక్షిక సంప్రదింపులు ఉత్సాహంగా 
కొనసాగుతుండటం పట్ల ప్రశంసలు కురిపించారు. ఈ నేపథ్యంలో రక్షణ 
మంత్రి మరియు విదేశీ వ్యవహారాల మంత్రి తాజాగా జరిపిన 
నిర్మాణాత్మక మాస్కో పర్యటన గురించి నేతలు ప్రస్తావించారు. 
 

ఈ ఏడాది ఎస్ సీఓ మరియు బ్రిక్స్ కు రష్యా నేతృత్వంలో చైర్మన్ గా 
బాధ్యతలను విజయవంతంగా నిర్వర్తిస్తున్నందుకు అధ్యక్షుడు పుతిన్ కు 
ప్రధాన మంత్రి మోదీ ధన్యవాదాలు తెలిపారు. ఈ ఏడాదిలోనే జరగనున్న 
ఎస్ సీఓ మరియు బ్రిక్స్ సదస్సులో, అదేవిధంగా భారత్ ఆతిథ్యంలో 
జరగనున్న ఎస్ సీఓ ప్రభుత్వాధినేతల సమావేశంలో పాల్గొనడానికి ప్రధాని 
మోదీ తన సంసిద్ధతను వ్యక్తం చేశారు. 
 

భారత్ తో ద్వైపాక్షిక సంబంధాలను బలోపేతం చేసేందుకు వ్యక్తిగతంగా 
ఎంతో నిబద్ధతను చూపుతున్నందుకు అధ్యక్షుడు పుతిన్ కు ప్రధాన మంత్రి 
మోదీ ధన్యవాదాలు తెలియజేశారు. ఇరుదేశాలకు సానుకూలమైన సమయంలో 



తదుపరి ద్వైపాక్షిక సదస్సుకు అధ్యక్షుడు పుతిన్ ను భారత్ కు 
ఆహ్వానించడానికి ఎదురుచూస్తున్నట్లు ప్రధాని పేర్కొన్నారు. 

న్యూఢిల్లీ 

సెప్టెంబర్ 17, 2020 

 

 

 

 

 

 

 

 

 

 

 

 

 

 

 

 

 

 

 

 

 

DISCLAIMER: This is an approximate translation. The original is available in English on 
MEA’s website and may be referred to as the official press release. 

 


